
Kinanguag nua Kkiljivak

a patjara kiljivak i kacauan izua a masantjelulj a sinipatjanema itua
Sisiu, azua masantjelulj mavan a parekiljivak nua uqgaljai katua vavayan, a
parekiljivak nua cemkemkelj, katazua kiljivak a neka nu papiligan tua
caucau.

aicu kiljivak a neka nu papiligan , mavan siayaya itua Sisiu a
“kaqulidan a kiljivak™ a inika pu sasusuan a kiljivak. paravac anga azua
kiljivak tua marka nasemalimsim a caucau, namasa kipavala sa paraljuvi tua
sikudan a kivalisaked, a kiljivak, a penaula a paru timadju.

Izua za a namayatucu a tjaucikel.

izua za vuluvulung a puanema, uri peniliq timadju tu macidilj a kemasi
tua matjelu a namapaparangez a saskauljan, tu masan temavelak tua
Kinitjuayan nimadju. pai djauljen nimadju azua a matjelu, sa garugaruti
tiamadju a papamamaw tua paisu, sa pazazekatji tu
tjarakipuvaruvarung tiamadju, tuki uri kuda-i saka makaya a siveli tu anema,
sa pasepeljuqgi azua tavangvangan a tjaljigaca aravac a umag a pasusangas
tua masulem.

azua timadju a sangasangasan cuai aravac a kinemnemnemn,
sana penepenetj tu venli tua damiang, ljakua azua paisu inika cengceng a

siveli, azua damiang inika napapamaw tazua umag.

azua timadju a sikamasanmusalj navenli tazua madjeledjele a
kakavelian a ciabui, ljakua napacalivat sakamaya tu papamaw tazua umag.
Kicepeliw, uzi mangtjez timadju a namalinayanai. pasemalaw timadju
tu nasecevung i djalan tazua pinacayan nua matjaljaljak a kakedrian a
temakatakai tua lusuku, kirimu timadju a salimsim tazua
kedrikedri, pai sa pavayan tjaimadju azua paisu, sa velian tazua
marka lusuku. manu ka pacaingan nimadju azua lusuku, mapeljuq azua
umag tua teljar nua lusuku.

azua vuluvulung a puanema ka pacun tua vinli nazua timadju
a sikamasatjelulj, inika amin sakamaya a pinasusuan tua pinljugan tua
umag, nhamasa pacaun tjaimadju a rusalimsiman saka rukiljivakan, pai
pasusuan a sinikieces nimadju tu mavan a piligen tu sevalit tua kinitjuayan
nimadju.

maru mavan anga a sinipapuvarung tusa tjaucikel, nu kiljivaljivak itjen
tua zuma, namaya tua masipusipusipun itjen, a paqulid, mavan a seljecan
nua tja varung a sinivalet tjanuitjen, aicu mana kaqulidan a kakavelian nua
kiljivak. nu izua kiljivak i kacauan, a nasi nua caucau mana mapacun a

kinanguag.

